
А.Х. Қасымжанов фарабитанушы ретінде 

«А.Х. Қасымжановтың шығармашылық жолында аса жарқын келбеті 

болып табылатын заманауи фарабитанудың қалыптасуына еуропалық 

философия тарихын, диалектика тарихын ұзақ әрі терең қарастырудың негіз 

болғандығын білеміз бе?» – деген сұрақты ӛз мақаласында профессор                

А.Х. Қасымжановтың замандасы, әріптесі болған тарихшы ғалым                            

А. Жандосов қояды [1, 100-104 бб.]. 

А.Х. Қасымжанов шығармашылығындағы маңызы зор мәселе – 

фарабитану. Осы мәселеге қатысты А.Х. Қасымжановтың шәкірті профессор 

Ж.А. Алтаевтың ойларын ортаға салған орынды болар: «Ӛткеннің ұлы 

мұраларын адамзат руханилығының інжу-маржанына айналдыра білген 

қадірлі ұстаз, кемеңгер ғалым А.Х. Қасымжанов есімі әлемдік мәдениет 

тарихына алтын әріппен жазылып отыр. Ол ӛз дәуірінің адал перзенті, бар 

ӛмірін ғылым жолында сарп етіп, әсіресе әл-Фараби мұраларын әлемге паш 

етіп, артында ӛшпес із қалдырған үлкен ірі тұлға, ойшыл ғалым демекпіз» [2, 

19-21 бб.]. А.Х. Қасымжанов ӛз дәуірінің озық ойлы азаматы болғандығын 

артына қалған мол мұрасы айқындап тұр. Халықтар мен ұлттардың мәдени 

дамуы ӛте күрделі үдеріс болғандықтан, оны құрайтын бӛліктер негізінен 

философия тарихында жинақталған түрде беріледі. Олай болмаған жағдайда 

қайсыбір ұлттың мәдениеті мен философиясының мазмұны, шығу тӛркіні 

түсініксіз болып қала береді. Мәселеге осы сыңайлы пайыммен келгенде ғана 

«қазақ философиясының» шынайы тарихын қалыптастыру мүмкін екенін 

алғаш түсінген ғалымдардың бірі А.Х. Қасымжанов еді. Ол ӛзінің осы 

бағыттағы алғашқы жұмысын ХХ ғасырдың 70-жылдары әл-Фараби 

мұраларын зерттеулерден бастады. Фарабитану «қазақ философиясының 

тарихын танудың негізі» саналғанымен, қазақтың рухани даму тарихы 

фарабитанумен шектеліп қалмайтындығы белгілі. Мәдени қабаттарды 

тереңдете зерттеу қажеттігі мәселенің ішкі логикасынан туындайды. Әрине 

Кеңестік кезеңде қазақ ұлтын сауатсыз деген пікір қалыптасып қалғандықтан, 

ол мәселені ашық түрде қою мүмкін емес еді. Бірақ болашақта философия 

ғылымы ұлттық құндылықтарға қарай бет бұратындығын А.Х. Қасымжанов 

түсінген болатын. Әлі де ескі естен кетпей, жаңа жүйе біржақты құрыла 

қоймаған, ертеңгі күн туралы ешкім дӛп басып айта алмайтын уақытта 

қазақтың, яғни ӛз ұлтының ӛзіндік санасын танытатын тұс – әл-Фараби 

екендігін кӛре білген ғалым А.Х. Қасымжанов еді. Осы Фараби мұрасына 

терең бойлай отырып, озық ойларға кенелді. Әлемнің «Екінші ұстазы» 

атанған, әлем халықтарына теңдесі жоқ ғылыми мол мұра қалдырған әл-



Фараби қазақ топырағында дүниеге келген. Философия әлеміне келген әрбір 

ғалым Фараби тағылымына бір рет болса да бой ұратыны баршаға белгілі. Ал 

А.Х. Қасымжанов ілімін саралайтын болсақ, онда Аристотельді жетік 

меңгеру арқылы диалектикаға келіп, осы арқылы Фарабиді зерттеуге 

араласып, кейін маңызды болып табылатын ұлттық ӛзіндік сана тұрғысында 

ой қорытуынан кӛреміз.  

Жалпы Қазақстанда «Фарабитану» неден басталады? Айқындық басым 

болуы үшін нақты жүргізілген іс-шаралар туралы айтып ӛтпесе болмас. 1967 

жылы Қазақстан Ғылым академиясының президиум мәжілісінде әл-Фараби 

мұрасын жинау, зерттеу мәселесі тұңғыш рет қаралды. Ал фарабитанушы 

М.С. Бурабаев Кеңес Одағының ғалымдары әл-Фарабидің ӛмірі мен қызметін 

ерте, яғни 20-жылдардан бастап зерттей бастағандығын айтады.                           

М.С. Бурабаев осы мәселеге қатысты кітап басып шығарды. Қазақстандағы 

фарабитанудың профессор А.Х. Қасымжановқа қаншалықты қатыстылығын 

осы кітаптың атауының ӛзі айтып тұр: «Ағын Қасымжанов – Әл-Фарабидің 

тарихи отаны Қазақстанда фарабитануды қайта жаңғыртудың негізін 

салушы». «Менің замандасым әрі досыма қиын, сонымен қатар құрметті 

міндет жүктелді, ол – орта ғасырдың ұлы ойшылы, Аристотельден кейінгі 

екінші ұстаз – Әл-Фарабидің аты мен кӛптеген еңбектерін халыққа қайтару 

еді... ХХ ғасырдың екінші жартысында Фарабидің тарихи отанында қайта 

жаңғыруына тікелей негізін салушы болған. Оған ӛте қиын болды: іздеу, 

аудару, Фараби еңбектерін басып шығару барлығы қиын шара еді.                     

А.Х. Қасымжанов барлығын басынан бастады» [3, 251-260 бб.]. Әсіресе, 

кемеңгер ойшылдың мұрасына деген қызығушылық оның туғанына 1100 

жыл толуы қарсаңындағы дайындық барысында арта түсіп, Қазақ КСР ҒА-

ның Философия және заң институтының жанынан құрылған арнайы 

шығармашылық топ ойшылдың кӛптеген шығармаларын орыс және қазақ 

тіліне аударып, басып шығарғандығын атап ӛтеді. Бұларға «Философиялық 

трактаттар» (1970), «Әлеуметтік-этикалық трактаттар» (1973), «Логикалық 

трактаттар» (1975), «Математикалық трактаттар» (1972), «Птоломей 

«Альмагестіне» түсініктеме» (1975), «Тарихи-философиялық трактаттар» 

(1985) жататындығы баяндалады [4, 7-8 бб.]. Қазақстанда ұлы жерлесінің 

мұрасын белсенді зерттеу ӛткен ғасырдың 60-жылдарынан басталды. 

Қазақстан ғалымдары әл-Фарабидің шығармашылық мұрасына үлкен 

мүдделілік танытты, оны бірнеше бағыттар бойынша қарастыра бастады. 

Бірінші бағыттың негізгі міндетіне әл-Фараби трактаттарын ғылыми 

айналысқа енгізу болып табылды. Бұл жұмысқа мына қазақстандық ғалымдар 

үлкен үлес қосты: А.Х. Қасымжанов, Е.Д. Харенко, В.Л. Ошерович,                   

К.Х. Тәжікова, А. Кӛбесов және т.б. 1970 жылы «Әл-Фарабидің 

философиялық трактаттары» жарыққа шықты. 1973 жылы әл-Фарабидің 

«Әлеуметтік-этикалық трактаттары» жарияланды. Әрі қарай тӛмендегідей 

тізбекте әл-Фараби еңбектерінің басқа томдары шыға бастады: «Логикалық 

трактаттар» (1975), «Математикалық трактаттар» (1972), «Птоломей 

«Альмагестісіне» түсіндірмелер» (1975), «Философия тарихы бойынша 

трактаттар» (1985), «Табиғаттану-ғылыми трактаттар» (1987), «Музыка және 



поэзия туралы трактаттар» (1993) және «Таңдаулы трактаттар» (1994), 

оларды оқып-зерттеу осы ұлы ойшыл мұрасының аса зор кӛлемін аңғаруға 

бізге мүмкіндік береді, себебі оның шығармашылығын ортағасырлық 

ғылымның энциклопедиясы деп атауға болады. 2003 жылдан бастап ҚР БҒМ 

Философия және саясаттану институтында ҚР ҰҒА академигі Ә.Н. 

Нысанбаевтың жетекшілігімен «Әл-Фараби: Таңдаулы (трактаттар 

аудармасы және философиялық түсіндірмелер)» (2003-2005 жж.) деп 

аталатын жаңа ғылыми-зерттеу жобасы аясында ойшыл трактаттарын аудару 

ісі жалғасып келеді» [5, 94 б.]. 

«Совет империясы кезінде қазақтың кәсіптік философиясының келесі 

елеулі жетістігі деп айтуға болатын жұмыс, ол Қазақстандағы 70-жылдары 

басталған әл-Фарабидің шығармашылық мұрасын жүйелі түрде зерттеуді 

қолға алу. Оны іске асырған қазақ философиясының осы заманының кӛрнекті 

ӛкілі профессор А.Х. Қасымжанов екенін ерекше атап ӛту керек», – деп 

профессор Н.Ж. Бәйтенова пікірін білдіреді [6, 19 б.].  

А.Х. Қасымжановтың фарабитануға қосқан зор үлесі туралы айтылған 

пікірлер ӛте кӛп. Г.К. Курмангалиева Г.Г. Соловьева ӛз мақалаларында 

Философия институтында әл-Фараби зерттеулерін толыққанды жүргізуде 

бірінші жетекшілік жасаған белгілі қазақстандық философ, ҚазКСР ҒА 

корреспондент-мүшесі, философия ғылымдарының докторы, профессор       

А.Х. Қасымжанов екендігін атап ӛтеді. Оның ғылыми басшылығымен 

Қазақстандағы фарабитанудың бірінші кезеңінің дамуы басталғандығы және 

ғалымның ғылыми қызметінің жемісті идеяларымен ұштасып жатқандығы 

айтылады. Фарабидің кӛпқырлы мұраларына шығармашылық кӛзқарас         

А.Х. Қасымжановтың жеке шығармашылығымен мазмұндық жағынан 

үндестік тапты [7, 165 б.]. Т.К. Искаков «Достояние мударистов» атты 

мақаласында «Біздің замандастарымыз Орталық Азиядағы дарынды екі 

ғалым А.Х. Қасымжанов пен М.М. Хайруллаевқа ұлы ғұлама әл-Фараби үшін 

философия саласындағы табанды күресіне куәгер болу бұйырыпты. 1982 

жылы «Мысль» баспасы «Ӛткеннің ойшылдары» сериясында                             

А.Х. Қасымжановқа сӛз береді. Қазақстан Ғылым Академиясының баспасы 

ғұламаның зерттеу бағыттарына байланысты ӛзінің шығармаларын шығара 

бастады. Сосын, КСРО ҒА жиналысында вице-президенттің ӛзі осы мәселеге 

нүкте қояды. Фараби – ұлы қазақ философы», – деп жазады [8, 51 б.].  

Фарабиді зерттеген ғалымдар әртүрлі ғылым саласында қызмет атқарып 

жүрсе де, олардың ортақ мәселе әл-Фараби туралы барлық шекараларды 

бұзып, игілікті нәтижеге алып келген оңды істері құнды болып табылады. 

Бұған, әрине, негіз болған, мұрындық болған Фарабидей ғұламаның 

энциклопедиялық ой-толғамдары. Қандай ғылым саласы болмасын ұлы 

ғұлама есімі айтарлықтай орын алады. Бүгінгі таңда «екінші ұстазға» сілтеме 

жасамайтын ғылым жолында жүрген адам кем де кем. Әлемнің екінші ұстазы 

атанған, әмбебап энциклопедияшы ғалым Әбу Насыр әл-Фарабидің ӛмірі мен 

қалдырған ӛшпес ғылыми мұрасы жӛнінде азды-кӛпті хабары жоқ зиялыны 

бұл күнде кездестіру қиын. Бірақ қырық жылдай бұрын Фарабидің еңбегі 

түгіл, есімін естіген адамдардың ӛзі саусақпен санарлықтай болатын. 



Қазақстанда фарабитану кешеуілдеп қолға алынса да, атқарылған істер 

қомақты. Соның арқасында данышпан ғұламаның аты халқымызға танылды, 

ұлттық мақтанышымызға айналды. Фарабитану елдік санамыздың деңгейін 

кӛтерген шын мәніндегі тарихи оқиға болды. Осылайша, ҚР ҰҒА Философия 

институты, «Қазақтың қоғамдық-философиялық ой тарихы» бӛлімінде «Әл-

Фараби ӛмірі мен шығармашылығын зерттейтін топ» құрылып, зерттеу 

орталығы ашылды. Оның жетекшілігіне философия ғылымдарының докторы, 

профессор Ағын Қасымжанов тағайындалды. Басында бұл топқа Иляс Омар 

Мұхаммед (Ирак), шығыстанушы Б.А. Ошерович, еуропалық тілдер маманы 

Е.Д. Хоренко, ҚазССР ҒА корреспондент-мүшесі А. Машанов, шығыс 

математикасынң маманы А. Кӛбесов кірді, кейін оларға арабтанушылар             

А.С. Иванов, К. Таджикова, Н. Караев қосылды. Ең алдымен мәскеулік 

арабтанушылар Б.Г. Гафуров, Ю.Н. Заводской, А.В. Сагадеевпен қарым-

қатынас орнатылды. Осы топтың арқасында Фараби шығармашылығымен 

танысу, оның мәтіндерін басып шығару қолға алынды. 

Замза Муташқызының баяндап ӛткеніндей: «Араб-мұсылман 

философиясы мамандарының арасындағы жарқын оқиға Мәскеуде 1975 

жылы Б.Г. Гафуров пен А.Х. Қасымжановтың «Мәдениет тарихындағы Әл-

Фараби» кітабының басылуы болды» [9, 66 б.]. 

А.Х. Қасымжановтың замандасы Р. Бердібай: «Ағын Қасымжанов атына 

сәйкес ӛзі де ағып тұрған философ еді. Оның үлкен конференцияларда 

қағазға қарамай айтқан сӛздері хатқа түскендей әрі жүйелі, әрі ұғымды 

естілетін...» [10, 136 б.], – деген пікір айтады. 

Озық ойлы ғалым А.Х. Қасымжанов философия саласында қызмет 

атқарып, ғылыми зерттеулер жүргізгендіктен, Фараби мұрасын қарастыру 

барысы да осы ғылымның мәселелерімен сәйкес келеді. 

Әл-Фараби философиясының сипаты, негізгі ӛзегі, шынайы мағынасы 

қандай? А.Х. Қасымжанов «Оймен ұғынылған дәуір» атты мақаласын осы 

сұрақты қоюмен бастайды. Профессор А.Х. Қасымжанов ойын әрі қарай 

былай ӛрбітеді, бұл сұраққа мынадай жауап жиі берілетіндігін атап ӛтеді: 

эклектика, перипатетизм мен жаңаплатоншылдық элементтерінің сабақтасуы. 

Батыс Еуропа тарихнамасында орын алған бұл пікір негізді сынды талап 

етеді. Бұл жерде ғалымның ӛз кӛзқарастарын негізінен Платон мен 

Аристотель шығармаларына берілген түсінік түрінде баяндау формасы оның 

жүйесінің ӛзекті мәні мен мазмұны ретінде кӛрсетілген: басқаша айтқанда, 

сана-сезім, сол ӛз әрекеттері туралы ойшылдың ӛзіне қалай есеп беруі, осы 

әрекеттердің шынайы мағынасымен, оның объективті құрамымен 

теңестіріледі. Ескертетін жай, түсінік парафраза формасында беріледі де, ӛз 

сӛздері талданып отырған пікірлерден анық ажыратылмайтындығын айтады 

[11, 27 б.]. 

Бүкіл Батыс пен Шығысқа әйгілі болған, ғалымдар атасы атанған          

Әбу Насыр әл-Фараби араға мың жылды салып барып, ӛзінің туған отаны – 

Қазақстанға қайта оралды. Бұл білім биігіне кӛтерілген қазақ халқының 

мәдени ӛсуінің, санасы артуының, ӛзін-ӛзі тануының бір жарқын белгісі.  



Әл-Фараби ӛмір сүрген дәуірді сипаттау барысында А.Х. Қасымжанов 

атап ӛткендей, Гегельдің пайымдауынша, ортағасырлық шығыс 

философиясы антикалық мұраны жеткізуші рӛлге ие, таңғаларлық «қабылдау 

соқырлығы» бар. Оның бүкіл дүниежүзілік тарихтың жалпы даму 

концепциясында, ол шығысқа тұтас алғанда берген сол ерекше тӛмен бағаны 

теориялық түсіндіретін «жері» бар. Ол театр сахнасында басты кейіпкерлер 

және болмашы кейіпкерлер болатыны сияқты тарихты «тарихи халықтар» 

қозғайды деген пікірді білдіреді. Дәлме-дәл айтқанда, Гегельдің бұл пікірі не 

этникалық, не саяси, немесе кейінірек оған қосуға тырысқан тар ұлтшылдық 

сипатта да емес, ӛйткені ол мәдениет тарихы шеңберіне қатысты. Тарихи 

дамудың соңғы фазасын «герман» әлемімен байланыстырғанда, Гегель неміс 

ұлтын емес, бүкіл еуропалық ӛркениетті дәріптеді. Дүниежүзілік тарихтағы 

тарихи оқиғалардың эпицентрінің эмпирикалық белгіленген жылжытылуы 

Гегель кӛзқарасының «шындығында» базисі болды. Ол мұндай «қозғалудың» 

әрбір нақты оқиғасы мен бар эмпирияның қалпына келу себептерін 

теориялық талдау жолымен әрі қарай бармады. Гегельдің философия мен 

бүкіл ортағасырлық Шығыс мәдениетіне тарихи тұрғыдан қарамауын қалай 

болса да «ішінен» түсіндірудің теориялық схемасы осындай. Бірақ 

субъективті талпыныстар мен барлық тұлғалықтан тыс, ӛзге де себептер бар. 

Олар заманында түбірленген, оларды бүкіл дүниежүзілік тарихи сағымдар, 

заманның үні деп атауға болар еді. XV ғасырдан XVІІІ ғасырға дейінгі 

тарихтың даму барысы бір нәрсені – Еуропаның бүкіл дүниежүзілік тарихи 

рӛлін кӛрнекі кӛрсеткендей. Оның бүкіл әлемдегі үстемдігін бірсыпыра 

құрлықтарды еуропалық метрополиялардың қосалқысына айналдыруын 

«аңқау-ӛзімшілдік» бағытта Еуропаның «ӛркениеттілік», «мәдени» борышы 

ретінде түсіндірді. Гегельден кӛп кейін келген, ІІ Интернационал кӛсемдері 

де осы отаршылдық нанымдар орауынада болды. Шығыс халықтарының 

тарихынан алынған эмпирикалық материалдар бұл жағдайда кездейсоқтық 

сипатта еді және аса маңызды ниеттерімен емес, дұрысы «экзотиканы 

іздеумен» түсіндірілді. Шығыс мәдениетінің шынайы ӛзіндік ерекшелігін 

түсіну туралы әңгіме болуы мүмкін де емес еді. Бұл халықтардың ұлттық 

сана-сезімінің ӛсуі мен мәдени құрылыстың ерекше күрделі міндеттерімен 

байланысты, олардың бүкіл дүниежүзілік тарихқа белсенді субъект ретінде 

шынайы қатысуы ғана олардың мәдениетінің тарихына мұқият қарауды, 

дәстүрлерін тануды талап етті, сӛйтіп тарихи білім шеңберінің кеңеюіне 

әкелгендігін профессор А.Х. Қасымжанов «Оймен ұғынылған дәуір атты» 

мақаласында жазып кетеді. 

А.Х. Қасымжановтың әл-Фарабиді қарастыру барысында әлемді 

философиялық игерудің пайдасы адамның ӛзінің шынайы табиғатын аша 

алуымен байланыстылығын кӛрсетеді.  

А.Х. Қасымжанов әл-Фараби дәуірі мен біздің заманымыздың арасында 

он шақты ғасыр жатыр дейді. Осы уақыт аралығында адамзат барлық білім 

салаларында үлкен жетістіктерге жетті, бірақ әркез ақиқатқа жол 

салғандарды есте сақтау керек. Олардың айтқандары қазіргі заман талабына 

сай келмесе де, қазіргі мәдениет орныққан түпнегіз кірпіштерін солар салған. 



Қоғамдық сананың қоғамдық болмыстан тәуелділігін материалистік түсіну 

тұрғысынан ойшыл мен ғалым шығармашылығын тарихи дәуір контекстіне 

қою талабы аксиомалық айқын болып кӛрінеді. «Ойлар барысы заттар 

барысына сәйкес» деген Спиноза. Белгілі бағдарламаны мәлімдеу 

қаншалықты оңай болса, оны нақты жүргізу соншалықты қиын. 

